
MINUTI 
 

Id-Disa’ Leġislatura 

 
Laqgħa tal-Kunsill Lokali Birgu 

Numru 30 
 
Il-Kunsill Lokali tal-Birgu ltaqa’ għal din il-laqgħa tad-disa’ leġislatura fil-ħamsa u 
nofs ta’ filgħaxija (5:30pm) nhar it-Tlieta 9 ta’ Ġunju 2026. 
 
PREŻENTI:  
 
Is-Sur John Boxall – Sindku 
Is-Sur Ian Barbara– Kunsillier 
Is-Sinjorina Rianne Cini – Kunsillier 
Is-Sur Jason Portelli – Viċi Sindku 
Is-Sur Tristan Duncan – Kunsillier 
 
 
 
UFFIĊJAL PREŻENTI: 
 
Is-Sur Christian Lawrence Raggio Vella – Segretarju Eżekuttiv 

MINUTI 
 
Is-Sindku s-Sur John Boxall, qal it-talba u  ppresedja l-laqgħa.  
 
30.1 Qari ta` Ittri ta` Apoloġija  

Ebda ittri ta’ apoloġija 
 
30.2 Kunsiderazzjoni u approvazzjoni tal-Minuti tal-Laqgħa Numru 29 

30.2.1 Is-Segretarju Eżekuttiv ressaq għall-approvazzjoni l-Minuti tal-Laqgħa 
Numru 29.  
 
30.2.2 B’referenza għal punt 29.3.11, saret referenza għal-laqgħa li l-kunsill talab 
mal-Perit George Pullicino rigward l-iżvilupp privat ta’ Fuq tal-Ħawli u wara 
diskussjoni u spjegazzjoni fuq dan is-suġġett, il-kunsill ingħata l-parir li jiġi 
avviċinat Nutar u aktar ‘il quddiem Avukat qabel il-kunsill jagħti d-deċizjoni 
tiegħu fuq il-Planning Control Application peress li din tinvolvi wkoll art tal-
gvern. Is-Sindku talab l-approvazzjoni tal-kunsilliera wkoll sabiex fl-istess waqt, 
jerġa’ jiġi skattat il-proċess sabiex fuq l-art devoluta lill-kunsill, tinbena dar għall-
anzjani. Il-kunsilliera kollha qablu unanimament. 
 
30.2.3 Is-Sindku flimkien mal-kunsilliera preżenti approvaw il-minuti preżentati, 
unanimament. 
 

30.3 Korrispondenza 

30.3.1 Preżentata korrispondenza mibgħuta mill-Kunsill Reġjonali Port dwar tlett 
punti priċipali, 1 konferma dwar Arts in Common. Wara diskussjoni twila fuq dan 
il-punt, ġie maqbul li l-kunsill jindika post alternattiv, il-ħajt ta’ Cafè Riche wara 
l-istage għal dan il-proġett. 2 Żararti – Forum theatre, fil-ġnien il-ġdid fi Triq il-
Piccolo Soccorso nhar l-24 ta’ Lulju 2024 bejn is-19:00 u 21:00. Approvat mis-
Sindku u l-kunsilliera unanimament. 3 Regional Music Event Birgu bħala parti 
mill-Birgu by Candlelight. Il-kor VOCA jkanta ġewwa Couvre Porte u Integrarti fi 
Triq il-Kunvent. Approvati mis-Sindku u l-kunsilliera unanimament. 
 
30.3.2 Preżentata korrispondenza mibgħuta mill-Kunsill Lokali ta’ Naousa fil-
Ġreċja għal possibilità li grupp minn din il-lokalità jiġi fil-Birgufest b’kor u jieħu 
sehem. Is-Sindku spjega li apparti hekk, is-Sindku ta’ din il-lokalità jixtieq li jsir 

ġemellaġġ mal-lokalità tal-Birgu. Is-Sindku flimkien mal-kunsilliera qablu 
unanimament. 
 
30.3.3 Preżentata korrispondenza mibgħuta mis-Sindku lis-Sinjura Sarah Agius 
mill-Awtorità Maltija għat-Turiżmu dwar l-għajnuna finanzjarja għall-Birgufest 
2026 għall-ammont ta’ 30,000 Ewro (tletin elf). Il-Viċi Sindku s-Sur Jason Portelli 
qal li se jkun qed ikellem ukoll lis-Sinjura Agius wara li l-board jerġa’ jiltaqgħa 
wara l-elezzjoni ġenerali. 
 
30.3.4 Preżentata korrispondenza mibgħuta minn Fr John Avellino dwar il-
possibilità li l-Joy Gospel Singers ikantaw fil-Birgu by Candlelight 2026 fil-
Parroċċa ta’ San Lawrenz u jingħataw xi forma ta’ kontribuzzjoni mill-kunsill, 
wara li dawn iltaqgħu miegħu u wrew ix-xewqa li jipparteċipaw. Wara 
diskussjoni fuq dan is-suġġett, is-Sindku flimkien mal-kunsilliera kollha qablu li 
għalissa l-kunsill ma jinsabx f’pożizzjoni li jista’ jikkonferma kemm il-kor kif ukoll 
il-kontribuzzjoni. 
 
30.3.5 Preżentata korrispondenza mibgħuta mill-Pulizija tal-Komunità dwar l-
attività li kellha ssir nhar il-31 ta’ Mejju 2026 fix-xatt tal-Birgu li iżda ġiet imħassra 
minħabba l-elezzjoni ġenerali. Għaldaqstant il-Pulizija qed jippjanaw li din issir 
f’Ġunju bis-sehem ukoll tar-Reġjun Port u l-Assoċjazzjoni għall-Kunsilli Lokali. 
 
30.3.6 Preżentata korrispondenza mibgħuta mill-Kumitat għat-Tismija tat-Toroq 
dwar l-ismijiet tat-toroq li ġew approvati min-naħa tal-kunsill u min-naħa tal-
kumitat. Magħhom annessa l-applikazzjoni għall-approvazzjoni ta’ Taraġ ix-
Xwieni tal-Ordni. Hekk kif ikunu ffirmati mill-Prim Ministru, dawn jinħarġu fil-
gazzetta tal-gvern u jinbidlu l-ismijiet tat-toroq rispettivament.  
 
30.3.7 Preżentata korrispondenza minn Servizii Ewropej f’Malta sabiex jagħmlu 
laqgħa mal-kunsill dwar opportunitajiet ta’ finanzjament ta’ proġetti mill-Unjoni 
Ewropea. 
 
30.3.8 Preżentata korrispondenza mibgħuta mill-Assoċjazzjoni tal-Kunsilli Lokali 
dwar inizjattiva – Ir-Rotta tal-Feniċi f’Malta. Il-kunsilliera kollha kienu nfurmati 
b’din il-korrispondenza. 
 
30.3.9 Preżentata l-korrispondenza mibgħuta minn Maria Spiteri, kordinatur tal-
Kunsill tat-Tfal fejn talbet biex issir laqgħa oħra nhar it-Tlieta 21 ta’ Lulju 2026. 
Il-kunsilliera s-Sinjorina Rianne Cini kkonfermat li tista’ tattendi. 

30.3.10 Preżentata notifika ta’ pjanti ġodda għall-applikazzjoni PA/00564/26 
sabiex residenza 107, Triq San Lawrenz il-Birgu, tinbidel f’ħanut (grocery). Il-
kunsill jirċievi dawn in-notifiki peress li kien ressaq oġġezzjoni għal dan l-iżvilupp. 
 
30.3.11 Preżentata korrispondenza mibgħuta mid-Diviżjoni għall-Gvern Lokali 
dwar il-Fondi ta’ Aġġustament għas-sena 2026 li jammontaw għal €7000 (sebat 
elef Ewro) li ġew approvati wara li kienet iddaħlet l-applikazzjoni meħtieġa. 
 
30.3.12 Preżentata korrispondenza mibgħuta mid-Diviżjoni għall-Gvern Lokali 
dwar Animal First Aid Course għal min hu interessat. Il-kunsilliera kollha kienu 
nfurmati b’din il-korrispondenza. 
 
30.3.13 Preżentat l-MoU li ġie ffirmat bejn l-ARMS u l-Assoċjazzjoni tal-Kunsill 
Lokali dwar il-ħlasijiet tal-kontijiet tad-dawl u l-ilma li se jibdew isiru fil-kunsilli 
lokali, fosthom il-Birgu. 
 
30.3.14 Preżentata notifika ta’ oġġezzjoni li għamel il-kunsill għall-applikazzjoni 
PA/00875/26 sabiex isir xogħol strutturali u estensjoni f’binja numru 23, Triq 
Hilda Tabone, il-Birgu, bieb ma’ bieb mal-Berġa ta’ Franza. Tressqet ukoll 
korrispondenza mibgħuta mis-Sindku lill-Awtortità tal-Ippjanar dwar l-istess 
binja li fiha sar xogħol strutturali mingħajr ebda osservazzjoni mill-awtoritajiet 
bil-konsegwenza li ċerti fatturi storiċi fil-binja, ġew imkissra totalment. 
 
30.3.15 Preżentata l-applikazzjoni għan-nom tal-Kunsill Lokali tal-Birgu għal Best 
Tourism Villages by UN Tourism liema applikazzjoni saret bl-għajnuna tas-Sinjura 
Glorianne Mizzi. Din l-applikazzjoni ġiet imdaħħala online mill-Awtorità Maltija 
għat-Turiżmu għan-nom tal-kunsill. 
 
30.3.16 Preżentata korrispondenza mibgħuta mill-assoċjazzjoni tal-European 
Network for Holy Week and Easter Celebrations dwar l-assemblea ordinarja li 
saret nhar l-4 ta’ Ġunju 2026 fejn il-Kunsill Lokali tal-Birgu kellu l-opportunità li 
jippreżenta lill-Birgu sabiex jospita r-raba’ kungress tal-assoċjazzjoni f’Ottubru 
2027. Waqt din l-assemblea, ġiet approvata l-applikazzjoni b’mod uffiċjali 
filwaqt li s-Sindku s-Sur John Boxall, bħala membru tal-board, ġie nominat bħala 
Viċi-President. 
 
30.3.17 Preżentata korrispondenza mibgħuta mis-Sur Dennis Vella, CEO tat-
Tourism Zones Regeneration Agency dwar il-proposta tal-proġett ‘Ġnien il-
Kunsill’ fiż-żona ta’ taħt it-Torri ta’ San Ġakbu li ressaq il-kunsill lill-istess 

aġenzija. Is-Sur Vella informa lill-kunsill li se jkun qed iressaq dan il-proġett fil-
budget tas-sena 2027 sabiex isir mill-istess aġenzija. 
 
30.3.18 Preżentata l-applikazzjoni li ddaħlet mal-iskema maħruġa mid-
Dipartiment tax-Xogħlijiet Pubbliċi sabiex isiru mill-ġdid il-bankini taż-żewġ 
naħat minn Triq Pawlu Boffa sa’ tarf Triq il-Mina l-Kbira. Din l-applikazzjoni 
għadha qed tiġi verifikata min-naħa tad-dipartiment. 
 
30.3.19 Preżentata korrispondenza mibgħuta mis-Sindku lill-Kunsill Lokali ta’ 
Ostrow Wielkopolski bħala ringrazzjament tal-istedina u l-laqgħa fil-Polonja. Il-
kunsill qed jinforma li wara approvazzjoni tal-kunsill, issir stedina uffiċjali sabiex 
jiġu Malta waqt l-attività tal-Birgufest 2026. 
 
30.3.20 Preżentata korrispondenza mibgħuta mid-Diviżjoni għall-Gvern Lokali 
dwar l-iskema SPI/SCI/03/2020 li titratta l-lift fil-Berġa ta’ Franza fejn il-kunsill 
qed jingħata estensjoni tal-iskema sal-aħħar ta’ Diċembru 2026. Is-Sindku qal li 
qed jipproponi li jiġi ngaġġat il-Perit Robert Musumeci sabiex jiġi spjegat il-
proġett u l-possibilità li l-lift isir fil-bitħa. Il-kunsilliera kollha preżenti qablu 
unanimament. 
 
30.3.21 Preżentata korrispondenza mibgħuta mid-Diviżjoni għall-Gvern Lokali 
sabiex tinforma lill-kunsill li s-Sur Joseph Agius issa ‘detailed’ bil-grad li jinsab fih, 
mal-Kunsill Lokali tal-Birgu. Kull xahar, il-paga tinħareġ mill-kunsill u tiġi 
rimborsata mid-diviżjoni stess. 
 
30.4 Sejħa Impjieg – Local Council Assistant Scale 16 
 
30.4.1 Is-Sindku ressaq għall-approvazzjoni tal-kunsill sabiex tinħareġ sejħa għal 
impjieg full time – Council Assistant Scale 16 sabiex eventwalment, din il-persuna 
tkun ingaġġata bħala xufier mal-kunsill wara li ż-żewġ partimers bħalissa jinsabu 
indisposti minħabba raġunijiet ta’ saħħa u m’hemmx ċertezza li dawn ser 
jirritornaw lura għax-xogħol. Il-kunsilliera kollha qablu unanimament. 
 
30.5 Monument Ġorġ Agius 
 
30.5.1 Is-Sindku informa lill-kunsilliera kollha li wara li ġie approvat il-bust tal-
monument ta’ Ġorġ Agius, dan intbagħat immedjatament l-Italja biex jinħadem 
fil-bronz. Is-Sindku rringrazzja liż-żewġ artisti li ħadmu fuq il-bustijiet 
rispettivament li finalment ġie magħżul dak ta’ Clive Busuttil.  

30.5.2 Is-Sindku spjega li l-ispejjeż kollha relatati mal-bust se jiġu koperti mid-
donazzjonijiet li ġabar is-Sindku filwaqt li l-kumpanija Halmann se tagħmel b’xejn 
il-kolonna li fuqu se jitpoġġa l-bust li se jinkixef nhar it-28 ta’ Lulju 2026. Apparti 
l-bust ta’ Ġorġ Agius, is-Sindku ġabar ukoll is-somma ta’ €5620 (ħamest elef, sitt 
mija u għoxrin Ewro) għal The Malta Trust Foundation sabiex jinxtara nuċċali 
speċjali għal tifel li għandu bżonn dan in-nuċċali. Id-donazzjonijiet inġabru mir-
residenti u s-settur kummerċjali tal-Birgu. 
 
30.5.3 Is-Sindku informa lill-kunsilliera li l-E.T. President Emeritu Marie-Louise 
Coleiro Preca ser tkun mistiedna tikxef dan il-monument peress kienet hi li 
preżentatlu l-premju Anzjan tas-Sena. Is-Sindku spjega wkoll li l-E.T. President 
Emeritu Ugo Mifsud Bonnici kien se jkun mistieden iżda Dr. Carmel Mifsud 
Bonnici informa lis-Sindku li saħħtu m’għadhiex li kienet u għaldaqstant, 
minkejja li japrezza l-istedina tal-kunsill, mhux possibli li jattendi. 
 
30.6 Garaxx tal-Kunsill – Fuq tal-Ħawli 
 
30.6.1 Rigward dan il-punt tal-aġenda, il-kunsilliera kollha ġew mogħtija tagħrif 
dwar il-laqgħa li kienet issejħet mal-Avukat Dr David Bonello nhar is-27 ta’ April 
2026 fil-preżenza tas-Sindku, il-kunsillier Dr Ian Barbara u s-Segretarju Eżekuttiv 
fejn ġie spjegat li bħalissa l-kunsill, legalment jinsab fuq in-naħa t-tajba. Il-pass li 
jmiss huwa li l-kunsill, permezz tal-Avukat, jibgħat ittra uffiċjali bil-Qorti sabiex 
jingħata ulitmatum li meta jinħareġ il-planċier, ma jerġax jidħol fil-garaxx. 
 
30.6.2 Wara diskussjoni fuq dan is-suġġett, ġie maqbul li tissejjaħ laqgħa mas-
Soċjetà Mużikali San Lawrenz qabel tintbagħat din l-ittra sabiex jekk hu possibli, 
jintlaħaq ftehim kordjali. Is-Sindku flimkien mal-kunsilliera kollha, qablu 
unanimament. 
 
30.7 Bye-Law – Għamara fit-toroq 
 
30.7.1 Is-Sindku ressaq il-proposta sabiex issir bye-law għall-għamara fit-toroq 
b’mod speċjali għal riklami li l-kunsill kien jagħmel fil-passat u li minnhom kien 
idaħħal xi ħaġa żejda finanzjarjament li iżda dawn tneħħew kollha minn 
Transport Malta. Għaldaqstant, bl-introduzzjoni ta’ din il-bye-law, din l-għamara 
tat-triq tkun protetta bil-liġi. Il-kunsilliera kollha qablu unanimament. 

30.8 Approvazzjoni tal-Iskedi tal-Pagamenti 
 
30.5.1 Is-Sindku, is-Sur John Boxall ressaq għall-approvazzjoni l-Iskeda tal-
Pagamenti Nru 35 u l-Iskeda tal-Pagamenti tal-petty cash għax-xahar ta’ Mejju 
2026. Is-Sindku flimkien mal-Kunsilliera preżenti approvaw b’mod unanimu l-
iskedi kollha preżentati. 
 
30.9 Mistoqsijiet mill-kunsilliera u komunikazzjoni mis-Sindku 
 
30.9.1 Il-Kunsillier Dr Ian Barbara preżenta r-riċerki kollha dwar id-dar numru 38, 
Triq Hilda Tabone, il-Birgu li tinsab fi stat perikoluż ħafna. Minn din ir-riċerka il-
kunsill jaf min huma s-sidien u għaldaqstant se tkun qed tintalab l-assistenza tal-
Pulizija sabiex is-sidien jieħdu azzjoni fuq il-periklu li hemm. 
 
30.9.2 Il-Kunsillier Dr Ian Barbara staqsa fiex wasal ix-xogħol fi Triq Nestu Laiviera 
għax jidher biċ-ċar li ebda xogħol mhu qed isir u qed jikkawża inkonvenjenza 
kbira lir-residenti tat-triq, taż-żona u ankè fuq il-lokalità. Is-Sindku qal li kemm-il 
darba ġie mitkellem il-kuntrattur direttament sabiex ilesti l-bankini peress li t-
tarmac se jingħata wara li jkunu lesti l-bankini. 
 
30.9.3 Il-Kunsillier Dr Ian Barbara staqsa dwar ix-xogħol li qed isir fi Triq San 
Lawrenz relatat mal-Mużew Marittimu. Is-Sindku spjega li Heritage Malta 
għandha proġett sħiħ approvat mill-Awtorità tal-Ippjanar li iżda bħalissa qed 
isiru xi studji relatati mal-proġett filwaqt li jistennew fondi biex isir dan il-
proġett. 
 
30.9.4 Il-Viċi Sindku s-Sur Jason Portelli talab biex jekk hu possibli jitbgħatu l-
ħaddiema tal-kunsill sabiex ikaħħlu ftit l-inspection boxes li hemm fuq il-bankini 
f’Fuq tal-Ħawli peress li jidher li qed ikun hemm ħafna wirdien. 
 
30.10 Tmiem tal-Laqgħa u data tas-seduta li jmiss. 
 
30.10.1 Il-laqgħa ntemmet fid-disgħa u kwart ta’ filgħaxija (9:15pm). Il-laqgħa li 
jmiss se ssir nhar it-Tlieta 30 ta’ Ġunju 2026 fil-5:00pm (fil-ħamsa) ta’ filgħaxija. 
 
 
 
 

John Boxall                                                                 Christian Lawrence Raggio Vella 
Sindku                                                                         Segretarju Eżekuttiv 


